Татарстан Республикасы Нурлат муниципаль районы

Муниципаль бюджет гомумбелем учреждениесе 

“Киекле гомумбелем мәктәбе”

(мәктәпкә әзерлек группасында

  дәрес  эшкәртмәсе)

                           Төзеде: Мухутдинова Миләүшә

                         Илдус кызы 1 кв.категорияле

                          башлангыч класс укытучысы.

Тема: Геометрик фигуралар иленә сәяхәт.

Максат: балаларның саный белүләрен ачыклау; геометрик фигураларны аерырга өйрәтү; бирелгән белемнәрне төгәл үтәргә өйрәтү; уйлау сәләтен, күзәтүчәнлекне үстерү; сөйләм телен баету.

Җиһазлау: саннар һәм геометрик фигуралар җыелмасы, төрле җәнлек, күбәләк, чәчәк рәсемнәре, индивидуаль карточкалар.

Дәрес барышы:

1. Психологик алым куллану. Балаларның кәефләрен күтәрү.

2. Балалар, бүген без сезнең белән” Геометрик фигуралар иле”нә сәяхәт кылырбыз. Ләкин анда барып җиткәнче төрле каршылыкларга очрарбыз. Сез шуңа әзерме? (Җаваплар тыңлана)
Әйдәгез, “Тиз җавап  бир!” уенын уйнап алабыз.

·  Сентябрь, октябрь, ноябрь... Нәрсә исемнәре?

·  Дүшәмбе, сишәмбе, җомга, шимбә, якшәмбе. Нәрсә исемнәре?

·  Көз, кыш, яз, җәй. Нәрсә исемнәре?

·  1, 2, 3, 4, 5, .....10?

Ә хәзер 10 га кадәр башта уңайга, ә аннан соң кирегә санарбыз. 

Балалар белән бармак уены оештырыла.

Бу бармак – бабай,

Бу бармак – әби,

Бу бармак – әти,

Бу бармак – әни,

Бу бармак – нәни бәби

Аның исеме – Чәнти.

· Юлыбызны дәвам итәбез. Менә монда “баткаклык“ икән. Аны шушы түмгәкләргә басып кына үтеп булыр. Игътибар белән карагыз әле, “түмгәкләр”гә саннар язылган. Әгәр дә кайсы санның нинди сан артыннан килгәнен белеп, дөрес итеп түмгәкләргә бассаң, “баткаклык” тан батмыйча гына чыгарбыз. (Нәниләр бу биремне дә уңышлы гына үтиләр).

Менә без матур” алан”га да килеп чыктык. Күрәсезме,  анда төрле чәчәкләр үсә, күбәләкләр оча. (мольбертка чәчәк, күбәләк һәм җәнлекләр ясалган рәсемнәр эленгән)
Якынрак килеп, игътибар белән карасагыз, чәчәкләр янына саннар куелганын күрерсез. Әгәр саннар ялгыш куелган булса, сез аны дөресләрсез.

·  Ә хәзер күбәләкләрне санагыз. Күбәләкләр белән чәчәкләр барысы бергә ничә?

Балалар саныйлар, чагыштыралар.

Балаларның эшенә нәтиҗә ясала.

· Балалар, шушы матур аланнан соң, урман башлана.

Урманда нинди җәнлекләр яши әле?

·  Әйе, балалар урманда бик күп җәнлекләр, кыргый хайваннар яши. Менә бер көнне алар авырып киткән һәм табип янына дәваланырга килгәннәр. Чиратта кемнәр генә юк! Әйдәгез, саныйк әле, куян чиратта ничәнче булып тора? (Балаларның һәрберсенә Айболитка чиратка төзелгән хайваннар рәсеме бирелә. Һәрбер хайванның чиратта ничәнче басып торуын әйтәләр).
Балалрның эшләренә нәтиҗә ясала.Мактала.

Ә хәзер, балалар, әйдәгез, шушы урында ял итеп алабыз. (Әкрен генә музыка уйный, аңа кушылып балалар бииләр, сикерәләр. Музыка туктый, укытучы сан күрсәтә, шул сан буенча балалар төркемнәр ясап басалар).
· Балалар әйдәгез юлыбызны дәвам итәбез. Хәзер күзләребезне йомып еракка-еракка очабыз. (Балалар күзләрен йомалар). Магнит тактага төрле төстәге, төрле зурлыкткгы геометрик фигуралар эленә.

· Ә хәзер күзләрегезне ачыгыз. Карагыз әле, без бит бик матур аланга килеп чыкканбыз. Монда геометрик фигуралар яши икән. (Нинди фигуралар яшәве ачыклана, балаларның җаваплары тыңлана).
· Геометрик фигуралар төрле төстә, төрле зурлыкта.

Әйдәгез, алар белән “Исемен әйтсәң,бирәм” уены уйныйбыз.

Һәрбер бала бер геометрик фигураның исемен, төсен   тасвирлый һәм шул фигураны ала.)

· Геометрик фигуралар бик тылысымлы. Алардан төрле фигуралар да ясап була. Менә бу рәсемнәр  нәрсәләр һәм ниниди геометрик фигуралардан ясалганнар?



Балаларның эшенә нәтиҗә ясала.

3. Ә хәзер без сезнең белән геометрик фигураларның өйләре белән танышырбыз.

Һәрбер баланың алдында геометрик фигураларның өе ясалган альбом битләре һәм геометрик фигуралар. Балалар  шуларны төсләре зурлыклары, формалары ягыннан туры китереп фатирларына урнаштырырга тиешләр.

- Санагыз әле, өй ничә каттан тора?

- Беренче һәм бишенче катта нинди фигуралар яши?

- Фатирларга нинди төстәге фигуралар урнашкан?

(һәрбер бала алдында геометрик фигуралар җыелмасы һәм шул фигураларны үз фатирларына урнаштыралар.)

· Балалар, фигуралар үз фатирларына урнаштылар.

Күзләр өчен физкультминутка ясала.

Геометрик фигураларны фатирларына бүген без урнаштырдык, ә башка вакытта алар фатир-ишекләрен үзләре ачып керсен өчен ачкыч кирәк булачак. Аны безгә үзебезгә ясарга туры килер. Сезнең алдыгызда шакмаларга бүленгән кәгазь бите. Бу шакмакларга нокталар куелган, ә нокталар өстендә саннар. Бу нокталарны саннар тәртибе буенча тоташтырсаң, “ачкыч” килеп чыга.

-
Хәзер игътибар белән шуны башкарыйк.

(Килеп чыккан ачкычны кайчы белән кисәләр).

4. Дәрескә нәтиҗә ясала.
Кулланылган әдәбият:

1. “Мәгариф”  журналы.

2. “Татар халык авыз иҗаты” китабы.
Уйныйм, уйлыйм,


иҗат итәм.








